
				এই পাতাটির মুদ্রণ সংশোধন করা প্রয়োজন। 
কাশীধামে স্বামী বিবেকানন্দ
মহিমা তিনিই প্রকাশ করিয়াছেন। এই দেহ শুধু নিমিত্ত
মাত্র। আপনারা বৃদ্ধ সাধু, মহাজ্ঞানী; আপনাদিগের আশীর্বাদ
ও কৃপা মস্তকে থাকিলে এরূপ বহু কার্য সম্পন্ন হইতে
পারে, আর আপনি ভগবান কেদারনাথের মহান্ত আপনি
স্বয়ং শিবাবতার, আমি সামান্য ক্ষুদ্র মনুষ।”
মহান্ত মহারাজজী আরও কহিলেন, “আপনি যখন
সেতুবন্ধ রামেশ্বর হইতে উত্তরাভিমুখে যাত্রা করিতেছিলেন
তখন আমাদের প্রধান মঠ হইতে আপনাকে প্রত্যুগমন
করিবার জন্য শিবিকা ও লােকজন প্রেরণ করা হইয়াছিল।
কিন্তু আপনাকে দেখিবার নিমিত্ত জনসংখ্যা বহুল হওয়াতে
আপনি শারীরিক ক্লান্ত হইয়াছিলেন এবং আমাদের নিমন্ত্রণ
তখন কার্যবশতঃ আপনি গ্রহণ করিতে পারেন নাই।
আমাদিগের মঠের সাধু-মহাত্মারা এজন্য বিশেষ দুঃখিত আছেন।
তাঁহারা আমার প্রতি রযােগে এই সংবাদ দিয়াছেন যে,
যেন কাশীর এই মঠেতে আপনাকে বিশেষরূপে সম্বর্ধনা
ও অভিবাদন করা হয়। আমাদিগের এই মিনতি, যেন
আপনি ঋগােষ্ঠ লইয়া কেদারের মঠে একদিন ভিক্ষা গ্রহণ
করেন।”
স্বামিজী বৃদ্ধ মহান্তজীর এরূপ বিনীত অভিনন্দন শুনিয়া
অত্যন্ত প্রীত হইয়া বালকের ন্যায় মিষ্ট শব্দে প্রত্যুত্তর
করিলেন, “মহারাজ, আজ্ঞা করিলে বা কোন লােক প্রেরণ
করিলেই আমি সানলে আপনার মঠে গিয়া ভিক্ষা গ্রহণ

